
ou d’aliment a ce feu. Les Sauuages ne font quafi
aucune afflemblée que le calumet auec le petun [21] en
la bouche, & comme le feu eft neceffaire pour pren-
dre le tabac, ils en allument quafi toufiours en toutes
leurs affemblées, fi bien que c’eft vne mefme chofe
chez eux allumer vn feu de confeil ou tenir vne place
propre pour s’affembler, ou vne maifon pour s’entre-
uifiter, comme font les parens & les amis.

Deux iours apres cette affemblée Monfieur noftre
Gouuerneur s’accommodant fort prudemment aux
facons de faire de ces peuples, fit venir ces deputez:
il agift auec eux felon leurs couftumes, les Hurons
qui eftoient 12 & les Algonquins, ne manquerent pas
de s’y trouuer.

Le Frangois qui entend la langue Iroquoife, offrit
vn prefent de la part d’Onontio, pour gratuler les
Iroquois Annierronnons, & pour marque de I'eftime
qu’il faifoit de leur nation, d’auoir tenu fa parole.

I1 en fit vn autre pour tefmoigner le contente-
ment qu’il receuoit, voyant la terre aplanie & la
hache leuée & €loignée des teftes des Hurons & des
Algonquins: car pour les Frangois leur paix fut faite
dés la premiere entreueué.

En troifiéme lieu, on offrit va collier de [22] mille
grains de Porcelaine, pour affeurer qu’on tiendroit
allumé ce feu de confeil qu’ils auoient demandé aux
trois Riuieres, & que le bois n’y manqueroit pas,
c’eft 2 dire qu’ils feroient toufiours les bien-venus, &
qu'on prefteroit 'oreille aux Capitaines qui vien-
droient pour traiter d’affaires.

On fit va quatriéme prefent, pour donner 2 enten-
dre qu'Onontio defiroit voir le petit Frangois qui feul
eftoit refté prifonnier en leur pais.



